
İnkişaf etmiş və inkişaf etməkdə 
olan ölkələr arasındakı qırılma xətti 
də müasir iqlim gündəmində ən kəskin 
ziddiyyətlərdən birinə çevrilib. Bu xətt 
daxilində hər birinin özünəməxsusluğu 
olan bir neçə istiqaməti ayrı-ayrı vurğu-
lamaq lazım gəlir.

Birincisi, inkişaf etməkdə olan ölkələr 
və onların vətəndaşları əksər hallarda inki-
şaf etmiş ölkələrlə müqayisədə iqlim dəyi-
şikliyinin nəticələrindən daha çox əziyyət 
çəkirlər. Bu, qismən onların coğrafi yer-
ləşməsi ilə, əsasən, aşağı enliklərdə məs-
kunlaşmaları ilə əlaqədardır. Burada bəzi 
yerlərdə orta temperaturun yüksəlməsi hə-
yat şəraitini yararsız edir və kritik resurslar 
(suya çıxış, əkin sahələri və s.) uğrunda 
mübarizəni gücləndirir. Məhz bu səbəbdən 
iqlim dəyişikliyi ənənəvi olaraq silahlı mü-
naqişə riskini artıran amil hesab edilir. 

Anomal təbii hadisələrin və fəlakətlə-
rin tezliyi və miqyasının artması ilə aşağı 
gəlirli ölkələr onların nəticələrinin aradan 
qaldırılmasının öhdəsindən daha çətin gəlir 
və vətəndaşlarının gündəlik həyatı Şimal 
ölkələrinə nisbətən daha çox təsirə məruz 
qalır: qasırğa bütöv bir qəsəbənin taxta 
evlərini və məhsulunu məhv edir, lakin 
böyük bir şəhərdə çoxmənzilli beton bina-
ya və internetə daha az ziyan vurur. Əgər 
fəlakət baş verərsə, o zaman inkişaf etmiş 
bir dövlətin hakimiyyət orqanları zərəri 
minimuma endirmək üçün lazımi vəsaiti 
yönəldə biləcəklər, lakin iqtisadi cəhətdən 
zəif dövlətlər çox vaxt belə imkanlara ma-
lik deyillər və bu səbəbdən əhalinin yoxsul 
təbəqələri daha da kasıblaşa bilər. 

İkincisi, iqlim dəyişikliyinə görə, tarixi 
məsuliyyət baxımından inkişaf etmiş və 
inkişaf etməkdə olan ölkələr əsaslı şəkil-
də fərqlənirlər. Hesablamalara görə, tarix 
boyu toplanmış CO2 emissiyalarının 25 
faizinə ABŞ, 22 faizinə Avropa İttifaqı (Bö-
yük Britaniya ilə), 12,7 faizinə (son 30 ildə 
emissiyaların sürətli artımı səbəbindən) Çin 
məsuliyyət daşıyırlar. Ancaq havaya böyük 
emissiya buraxan bir çox müasir ölkələr, 
məsələn, Rusiya, Hindistan və Braziliya at-
mosferdə CO2 emissiyalarının toplanması 
üçün əhəmiyyətli dərəcədə daha az tarixi 
məsuliyyət daşıyırlar. Çünki onların hava-
ya CO2 tullantıları müvafiq olaraq � faiz, 3 
faiz və 0,9 faiz təşkil edir. Eyni zamanda, 
2000–2019-cu illərdə ABŞ-də istixana qazı 

emissiyaları 11,5 faiz, Avropa İttifaqında 
1�,5 faiz azaldığı halda, Çində 17� faiz, 
Hindistanda 100 faiz, Vyetnamda 234 faiz, 
Cənubi Afrikada 4�,5 faiz, İndoneziyada 50 
faiz artıb. hmumilikdə, aşağı və orta gəlirli 
ölkələrdə bu müddət ərzində istixana qazı 

emissiyaları �5 faiz çoxalıb, yüksək gəlirli 
ölkələrdə isə 5 faiz azalıb. 

Beləliklə, tarixən böyük emissiyalar 
əsasən, inkişaf etmiş iqtisadiyyatlar tərə-
findən atılırdısa, yeni minillikdə vəziy-
yət dəyişdi. Qlobal iqlim siyasətində əsas 
problemlərdən birinin kökü də budur. 
İnkişaf etməkdə olan ölkələr məsuliyyət 
daşımadıqları iqlim dəyişikliyi nəticəsin-
də dəymiş ziyanı kompensasiya etmək və 
“yaşıl” transformasiyanı maliyyələşdir-
mək üçün inkişaf etmiş ölkələrdən ödəniş-
lər tələb edirlər. İnkişaf etmiş ölkələr, öz 
növbəsində, inkişaf etməkdə olan ölkələrin 
iqlim dəyişikliyi ilə mübarizə üzrə qlo-
bal səylərdə daha çox iştirak etmələrinin 
zəruriliyini vurğulayırlar. Çünki onlar, 
həqiqətən, planetə keçmiş zərərin əsas sə-
bəbkarları olsalar da, qlobal iqlim dəyişik-
liyinin gələcəyinin inkişaf etməkdə olan 
ölkələrin hərəkətlərindən asılı olduğunu 
aydın görürlər. 

Lakin anlamaq lazımdır ki, bu qarşı-
durmada heç bir tərəfin aşkar üstünlüyü 
yoxdur. İnkişaf etmiş ölkələr beynəlxalq 
təşkilatlarda və qlobal səviyyədə qərar 
qəbuletmə sistemlərində ənənəvi üstün-
lükdən, eləcə də iqtisadi güc baxımından 
udurlar. İnkişaf etməkdə olan ölkələr mü-
bahisə etmək çətin olan iqlim ədaləti dis-
kursunu öz tərəflərinə çəkirlər. 

İnkişaf etməkdə olan ölkələrdə tullan-
tıları (ton hesabı ilə) azaltmağın daha ucuz 
olması da əsaslı şəkildə vacibdir. Lakin 
orada “yaşıl” investisiyalar üçün mövcud 

kapital yoxdur. İnkişaf etmiş ölkələrdə, 
əksinə, “yaşıl” kapital var, ancaq emissiya-
ları azaltmaq üçün səylər baha başa gəlir. 
Planetar nöqteyi-nəzərdən inkişaf etmiş 
ölkələrin maliyyə resurslarının inkişaf et-
məkdə olan ölkələrdə yerləşən aşağı xərc-
li emissiyaların azaldılması layihələrinə 
yönəldilməsi optimal olardı, lakin siyasi 
baxımdan bu, mümkün görünmür. 

2022-ci ildə Şarm əş-Şeyxdə BMT-nin 
İqlim Dəyişikliyi ilə bağlı tərəflərin 27-ci 
konfransında İtkilər və Zərərlər Fondunun 
yaradılması haqqında qərar qəbul edilib və 
bu fonddan iqlim dəyişikliyinin təsirlərinə 
ən həssas olan dövlətlərə vəsaitlər ayrıla-
cağı nəzərdə tutulub. Lakin təqdim olunan 
vəsaitin həcmi, donor və resipiyentlərin 
dairəsi hələ də müəyyənləşdirilməyib. 
Skeptiklər qeyd edirlər ki, Parisdə, hətta in-
kişaf etmiş ölkələrin inkişaf etməkdə olan 
ölkələrə dəstək üçün ayırmağa söz verdik-

ləri ildə 100 milyard dolları belə səfərbər 
etmək hələlik mümkün olmayıb. Ən böyük 
vəzifə təkcə daha yoxsul ölkələrə dəymiş 
ziyanı qismən kompensasiya etmək de-
yil, bu gün qlobal emissiyaların dinami-
kasını müəyyənləşdirən inkişaf etməkdə 
olan aparıcı ölkələrdə dekarbonizasiyanı 
dəstəkləmək üçün daha çox vəsait topla-
maqdır. Bəşəriyyət hələ də bu problemi 

həll etməkdən uzaqdır. 
İnkişaf etmiş və inkişaf etməkdə olan 

ölkələr arasındakı ziddiyyətlər bəzən iq-
lim dəyişikliyi ilə davamlı inkişafın digər 
problemləri arasında yaranan boşluqdan 
irəli gəlir. Ayrı-ayrı hallarda bir problemin 
həlli digərlərini ağırlaşdırır. Beləliklə, iq-
tisadi artım, yoxsulluğun aradan qaldırıl-
ması və yoxsul ölkələrdə insanların ucuz 
enerjiyə çıxışı bəzən mədən yanacaqların-
dan istifadənin artırılmasını tələb edir ki, 
bu da istixana qazları emissiyalarının azal-

dılması məqsədlərinə ziddir. 
Bundan əlavə, 2019-cu ildə daha az 

inkişaf etmiş ölkələr qlobal istixana qazı 
emissiyalarının 3,5 faizdən azına cavabdeh 
idilər. Onlara karbonsuzlaşdırmaya görə 
kömək etmək, gələcək emissiyaların qar-
şısının alınmasına sərmayə qoymaq vacib 
sayılır. Bütün digər kateqoriyalı dövlətləri 
məntiqinə görə, gələcək emissiyalar qlobal 
iqlim üçün təhlükəli miqyasda o zaman 
mövcud olacaq ki, bu dövlətlərin sürət-
ləndirilmiş iqtisadi artım üçün stimulları 
olsun. Bu baxımdan, iqlim problemləri ilə 
əlaqəli ən az inkişaf etmiş ölkələrə bey-
nəlxalq yardımın inkişaf edə biləcəyi 3 
ssenari mümkün görünür.

Ən pessimist ssenaridə yardım, təx-
minən, cari miqyasda mövcuddur, ancaq 
bu, sürətli böyümə çarxını işə salmaq üçün 
kifayət deyil. Belə bir ssenaridə bu ölkələr 
qlobal orta temperaturun artmasına heç nə 
vermirlər, çünki onlar sosial-iqtisadi inki-
şaf baxımından pis vəziyyətdə qalırlar, bir 
çoxları silahlı münaqişələrə qoşulmaqda 
davam edir və əhalinin əhəmiyyətli bir 
hissəsində baza resursları (təmiz içməli 
su, qida və elektrik enerjisi) yoxdur. Belə 
bir vəziyyətdə təbii ki, insan hüquqlarının 
pozulması və ətraf mühitin nəzarətsiz istis-
marı davam edir. 

Daha real ssenari inkişaf etmiş döv-
lətlərdən az inkişaf etmiş ölkələrə yardı-
mın artırılmasını nəzərdə tutur, lakin bu, 
onların sənaye dövründə inkişaf etmiş və 
2010–2020-ci illərdə inkişaf edən iqtisa-
diyyatlarla eyni inkişaf yolu ilə getməsinə 
gətirib çıxarır: sürətli iqtisadi artım istixa-
na qaz emissiyalarının müvafiq artımı ilə 
müşayiət olunur və bu da qlobal iqlimə son 
dərəcə mənfi təsir göstərir. Bu ssenari o 
halda mümkündür ki, inkişaf etmiş iqtisa-
diyyatlar aşağı karbonlu inkişaf texnologi-
yaları ilə deyil, maliyyəni bölüşməyə hazır 
olsunlar. Daha az inkişaf etmiş ölkələrə isə 
karbon tutumlu sənayelər və ən ucuz mə-
dən yanacaqları vasitəsilə böyümək daha 
sərfəli olar. 

Nəhayət, optimist ssenari “yaşıl” trans-
formasiyanın uğurla həyata keçirilməsi 
üçün zəruri olan həm maliyyə, həm də 
texnologiyanın ən az inkişaf etmiş iqtisa-
diyyatlara transferini nəzərdə tutur. Lakin 
indiki reallıqlarda onun həyata keçirilməsi 
ehtimalı çox azdır.

(ardı var)

Coğrafi mövqe, relyef müxtəliÀiyi, torpaq iqlim amillərinin rəngarəngliyi 
ölkəmizin Àora və faunası üçün mühüm şərait yaradıb. Həmçinin .içik və 
Böyük Qafqaz, eləcə də Talış dağ silsilələri və onların .ür±Araz ovalıqlarından 
keçərək Xəzər dənizi ilə təmasda yaratdığı ekosistem təbiətin zənginliyini 
daha da artırıb.

Müasir dünyanın ekoloji durumu get-
dikcə ağırlaşır, bu səbəbdən də bəşəriyyət 
çox çətin sınaqlarla, sıxıntılarla üzləşir. Baş 
verən iqlim dəyişikliyi təbiətə ciddi zərər 
vurmaqla yanaşı, insanlardan da yan ötmür.
Yer kürəsində yaşıl kütlənin həcmi get-ge-
də azalır, istiləşmə dərəcəsi isə yüksəlir. 

Bitki növlərinin və ümumilikdə, yaşıl 
kütlənin yox olması və ya azalması, eyni 
zamanda, onun təkamülü təbii prosesdir. 
Azalma təkamülü təbii üstələdikdə ekosis-
temdə tarazlıq pozulur. Təssüf ki, bu proses 
indiyədək artan istiqamətdə davam edir.

Məlum olduğu kimi, biomüxtəliflik Yer 
kürəsində canlı orqanizmlərin məcmusunu 
özündə əks etdirən bioloji anlayışdır. Bio-
kütlənin get–gedə azalması isə bu sahədə 
fəaliyyət göstərən beynəlxalq təşkilatların 
daim diqqət mərkəzindədir. Beynəlxalq Tə-
biəti Mühafizə İttifaqının tərtib etdiyi nəsli 
kəsilməkdə olan bitki növlərinin “qırmızı 
siyahı”sı ilbəil yenilənir. Son araşdırmalar-
dan məlum olub ki, 150 mindən çox növün, 
təxminən, 2� faizi təhlükə altındadır. İq-
lim dəyişikliyinin artan təsiri ilə qarşılaşan 
növlər daha çox çətinliklə üzləşir və onların 
sıradan çıxma ehtimalı yüksək olur. Belə 
növlərin cəmləşdiyi ərazilərdə isə xüsusi 
qorunmalar, məsələn, qoruqlar, yasaqlıqlar, 
milli parklar, nəbatat bağları və s. yaradılır. 

Ölkəmizdə də biomüxtəlifliyin qorun-
ması və davamlı inkişafı ekoloji siyasətin 
əsas xətti olaraq daim diqqətdə saxlanı-
lır. “Azərbaycan Respublikasında bioloji 
müxtəlifliyin qorunması və davamlı in-
kişafına dair Milli strategiya və fəaliyyət 
planının təsdiq edilməsi haqqında” Azər-
baycan Prezidentinin 24 mart 200�-cı il 
tarixli Sərəncamında nadir bitkilərin repat-
riasiyası, insan amillərinin ətraf mühitə tə-
sirinin azaldılması, xüsusi mühafizə olunan 
ərazilərin sayının artırılması, elmi-tədqiqat 
işlərinin aparılması qarşıya mühüm vəzifə 
kimi qoyulur. 

*** 
Beynəlxalq Təbiəti Mühafizə İttifaqı-

nın tərtib etdiyi nəsli kəsilməkdə olan bitki 
növlərinin qorunması və yaşadılmasında 
önəmli rol oynayan yuxarıda bildirdiyimiz 
kimi, xüsusi qorunan ərazilərdən biri də 
nəbatat bağlarıdır. Bu bağçılığın tarixi çox 
qədimdir. Belə ki, sözügedən sahənin inki-
şafına insanların hələ ibtidai icma quruluşu 
dövründə yaşayış yerlərinin yaxınlığında 

bəzi qida əhəmiyyətli bitkilərin əkilib–be-
cərilməsindən başlanıb və daimi məskun-
laşma ilə sıx bağlı olub. 

Müasir nəbatat bağları elmi-tədqiqat, 
tədris və maarifləndirmə məqsədi ilə dün-
yanın müxtəlif botaniki-coğrafi ərazilə-
rindən gətirilən toxum və canlı bitki nü-
munələrinin yeni torpaq-iqlim şəraitində 
yetişdirilməsi (introduksiya, aklimatiza-
siya) işləri görülən, xüsusi mühafizə olu-
nan canlı təbiət abidəsidir. Eyni zamanda, 
nəbatat bağları təbiətdə təhlükəyə məruz 
qalan növlərin qorunub saxlanılması və 
çoxaldılaraq yenidən təbiətə qaytarılma-

sı (reintroduksiya) üçün ən etibarlı yerdir. 
Burada, həmçinin xarici floradan gətirilən 
yeni növlərin yerli torpaq iqlim şəraitinə 
tədricən uyğunlaşmaları üzərində elmi-təd- 
qiqat işləri aparılır. 

Azərbaycannın Mərkəzi Nəbatat Ba-
ğında Qafqaz florasının nadir və nəsli kə-
silməkdə olan 144 növ bitki kolleksiyaları, 
həmçinin Şərqi və Orta Asiya, Şimali və 
Cənubi Amerika, Aralıq dənizi hövzəsi və 
digər regionlardan olan 2 minə yaxın bitki 
növ və çeşidləri yerləşdirilib. Burada gilə-
meyvəli qaraçöhrə, dəmirağacı, adi şabalıd, 
Qafqaz xurması, Hirkan şümşadı kimi relikt, 
eləcə də Eldar şamı, Eldar armudu, Kuznet-
sov söyüdü, itikənarlı süsən, Nizami itbur-
nu kimi endemik növlər qorunub saxlanılır. 

Kolleksiyalarda elə növlər vardır ki, onlara, 
məsələn, Çin püstəsi, bataqlıq sərvi, atlas 
sidri, nəhəng sekvoyya, yaşılçiçək pittospo-
rum, Arizon sərvi və s. Azərbaycanın digər 
ərazilərində təsadüf olunmur. 

Mərkəzi Nəbatat Bağı vasitəsilə eko-
loji maarifləndirmə insanların təbiətə qarşı 
formalaşmasında və sivilizasiyasında baş-
lıca amildir. Ekoloji marifləndirmənin əsas 
prinsipləri canlı təbiəti sevmək və qorumaq 
hissinin aşılanması, ətraf aləmə intizamlı 
yanaşma, ekomaterialların sistemli və fa-
siləsiz öyrənilməsi, qlobal və milli əlaqələ-
rin davamlı inkişafı, ekotərbiyənin, eləcə 

də təhsilin səmərəliliyinin artırılmasıdır. 
Mərkəzi Nəbatat Bağına davamlı gəzintilə-
rin təşkili ilə buna nail olunur. 

Bağın elmi əməkdaşları ziyarətçilərə 
ətraf mühiti öyrənmək, bitkilərin təbii hə-
yat formalarını müəyyənləşdirmək, onların 
bioekoloji xüsusiyyətlərini təhlil etmək, 
bitkilər üzərində fenoloji müşahidələri 
araşdırmaq, ətraf mühitin çirklənməsinin 
səbəblərini aydınlaşdırmaq və aradan qal-
dırmaq prinsipləri barədə məlumat verir, 
onları bitkilərin budanılması, forma veril-
məsi, diblərinin yumşaldılması kimi prak-
tik işlərə cəlb edirlər. 

Mərkəzi Nəbatat Bağında minlərlə 
ağac, kol, ot bitkisi becərilir. Burada, ümu-
milikdə, 50 mindən çox ağac və kol, min-
lərlə qida və dərman əhəmiyyətli ot bitkiləri 
becərilir. Bu bitkilərin ekoloji təmiz meyvə, 
giləmeyvələri insanlar və quşlar tərəfindən 
yeyilir, eyni zamanda, bitkilərin müxtəlif 
orqanlarından (yarpaq, çiçək toxumu, kök 
və s.) müalicəvi dərman kimi geniş istifa-
də olunur. Bizim sələflərimiz olan dəyərli 
alimlərin Mərkəzi Nəbatat Bağını Bakının 
“oksigen balonu” adlandırmalarında böyük 
həqiqət var. Belə ki, bir ədəd orta böyük-
lükdə yarpaqlı ağacın il ərzində 2 nəfəri ok-
sigenlə təmin etdiyi nəzərə alınsa, buradakı 
yaşıllıqların əhəmiyyəti haqqında aydın 
təsəvvür yaranar. 

Mərkəzi Nəbətat Bağının özəlliklərin-
dən biri də tam formalaşmış və davamlı in-
kişafda olan ekosistemdir. Burada quşların, 
vəhşi heyvanların (dovşan, tülkü, çaqqal, 
sincab), müxtəlif növ sürünənlərin, su-
da-quruda yaşayanların, ibtidai su bitkiləri-
nin, göbələklərin, ali çiçəkli bitkilərin birgə 
təbii yaşayışı hər bir canlı üçün əlverişlidir. 

Hazırda bağın elmi əməkdaşları tərə-
findən ərazidə bitki növmüxtəlifliyinin 
zənginləşdirilməsi, onlara qulluq, bitkilərin 
qorunub saxlanılması ilə bağlı tamamilə 
yeni yanaşma tətbiq olunur. Belə ki, son bir 
il ərzində Mərkəzi Nəbatat Bağının ərazi-
sində yüzdən artıq yeni bitki növləri əkilib, 
ərazidə əvvəllər mövcud olan və məhvolma 
təhlükəsi ilə üzləşən növlər müəyyənləşdi-
rilib və onların bərpa olunması tədbirləri 
hazırlanıb. Bununla yanaşı, sayı azalmaq-
da olan bitki növlərinin artırılması, eyni 
zamanda, yeni növ və sortların gətirilməsi 
işləri də davam etdirilib. Bütün bunlar isə 
COP29-un missiyasından irəli gələn tələb-
lərin icrasına bağın bir töhfəsi kimi qiymət-
ləndirilə bilər.

Həsən %A%AYE9,  
biologiya elmləri doktoru, dosent 

Asif 0EHRƏLİYE9,  
biologiya üzrə fəlsəfə doktoru, dosent 

